
SOALAN NO.1 

PEMBERITAHUAN PERTANYAAN DEWAN RAKYAT 

TARIKH 

PERTANYAAN 

DARIPADA 

: 09 APRIL 2014 

: LISAN 

: PUAN RUBIAH BINTI HAJI WANG 

[KOT A SAMARAHAN] 

Puan Rubiah binti Haji Wang [Kota Samarahan] minta Perdana 

Menteri menyatakan sejauh manakah semangat patriotisme anak

anak muda Malaysia setelah menjalani kursus Biro Tatanegara 

(BTN) dan adakah modul kursus-kursus yang dianjurkan oleh BTN 

masih relevan. 

JAWAPAN 

Tuan Yang Di Pertua, 

Kerajaan amat mengharapkan agar seluruh rakyat Malaysia khususnya 

anak-anak muda Negara untuk memiliki semangat cintakan Negara 

yang tinggi dan tidak berbelah bahagi, demi menjamin masa depan yang 

lebih sempurna kepada kita semua. Pelbagai pendekatan telah 

dilaksanakan, dan dijalanakan secara berterusan bagi memupuk 

semangat ini, disamping usaha menanam perasaan kasih sayang dan 

kerjasama sesame kita, rakyat pelbagai kaum, latar belakang serta 

pegangan agama di Negara ini. 

Justeru, bagi memastikan semangat patriotism anak-anak muda 

Malaysia terus subur Biro Tatanegara {BTN} telah mengendalikan 

sebanyak Tujuh Ribu Satu Ratus Sepuluh (7, 11 0) buah program yang 

melibatkan penyertaan seramai Satu Juta, Lapan Ratus Empat Puluh 

Dua Ribu, Satu Rat us Enam Puluh Em pat ( 1 ,842,164) orang, sejak 

tahun 2012 hingga 2013. 

Keberkesanan penganjuran program-program ini akan dinilai dengan 

menimbang semua maklum balas yang diperoleh dari para peserta 

melalui Borang Penilaian Peserta. Hasil analisa daripada Borang 

Penilaian Peserta ini, tahap keberkesanan perlaksanaan program 

semangat patriotism akan digredkan mengikut skala Iikert 1 hingga 3. 

Hasil daripada penilaian tersebut, purata skor bagi tahun 2012 adalah 

2.46 I 3.00 bersamaan 82°/o manakala purata skor tahun 2013 adalah 

2.57 I 3.00 bersamaan 86%. Namun begitu, pihak BTN sentiasa 

mencari jalan untuk memperbaiki keberkesanan penganjuran program

program ini dengan menambahbaik modul-modul yang digunakan. 

Buat masa ini, modul-modul yang diguna pakai telah mengambilkira 

input dan perkembangan terkini serta menggunakan fakta, data, statistik 

dan maklumat yang sebenar dalam hal-hal berkaitan dengan 

kenegaraan serta sejarah kemerdekaan Malaysia. Kesemuanya perlu 

disahkan terlebih dahulu dan perlu melalui proses semakan yang teliti 

oleh sebuah panel penilai diperingkat Jabatan sebelum digunakan. 

Panel ini juga akan membuat justifikasi dan keputusan samada ianya 

bersesuaian dan menepati dengan matlamat yang hendak dicapai 

melalui penganjuran program-program BTN iaitu bagi meningkatkan 

semangat patriotisma dan kesejahteraan kepada Negara. 

Untuk makluman Ahli Yang Berhormat, sebenarnya mulai September 

2009 satu kajian dan perbincangan modul telah dibuat selaras dengan 

pengumuman Yang Amat Berhormat Perdana Menteri, bagi 

menerangkan tentang Gagasan 1 Malaysia untuk dimasukan ke dalam 

modul BTN sebagai tambahan kepada usaha meningkatkan lagi tahap 

patriotisme dan perpaduan kepada semua rakyat di Negara ini. Dalam 

masa yang sama, para peserta juga akan diberikan penerangan 

mengnai dasar-dasar terkini Negara termasuk Dasar Transformasi 

Nasional. 

Malahan, bermula pada hari ini hingga esok, BTN sedang mengadakan 

Bengkel Pemerkasaan Modul dan Korikulum bagi memantapkan lagi 

pengisian setiap program yang bakal dilaksanakan pada masa 

mendatang. 

Selain daripada penganjuran program bersifat Kursus Kenegaraan di 

kern-kern BTN, kita juga akan melaksanakan program menjelajah ke 

seluruh pelusuk tanahair bersempena Sambutan 40 tahun organisasi ini 

yang dikenali sebagai program 'Ikon Patriotik' bertemakan 

'Anak Malaysia Jiwa Merdeka' untuk menyemarakkan semangat 

patriotik dikalangan anak-anak muda kita. Ia akan melibatkan 

penyertaan dari warganegara berusia di bawah 40 tahun yang akan 

mewakili negeri masing-masing dan setiap pasukan dikehendaki 

melalui 15 intensiti cabaran dan penceritaan berkaitan patriotisme. 

Mereka juga akan bersaing selama 33 hari perlaksanaan program 1n1 

nanti dalam cabaran-cabaran yang telah ditentukan tadi. Sekian. 

